Bli med i prosjektet «Me høyre te» 2026–2027
Bømlo kommune inviterer lag og organisasjonar til å delta i prosjektet «Me høyre te» – ei satsing for å styrkje inkludering, fellesskap og demokratiske verdiar blant ungdom i alderen 13-24 år.
Gjennom Konfliktrådet si stønadsordning  «tilskudd til forebygging av radikalisering og voldelig ekstremisme får Bømlo igjen høve til å gjennomføra prosjektet. I tillegg til workshopar/aktivitetar for ungdom vert det denne gongen også lagt opp til ein fagdag for frivillige i Januar 2027. 

Om prosjektet
«Me høyre te» er eit prosjekt som skal gi ungdom høve til å delta, uttrykkje seg og oppleve meistring gjennom kreative aktivitetar og samarbeid med frivillige aktørar.  
Målet er å:
· motverke utanforskap, hatprat og negative haldningar
· auke mangfald og toleranse
· gi ungdom rom for å vere seg sjølv og uttrykkje seg på ulike måtar  
Prosjektet byggjer på erfaringar frå tidlegare arbeid i kommunen, der ein ser behov for å styrkje inkluderande møteplassar for ungdom. Prosjektet blei også gjennomført i 2025 med veldig gode tilbakemeldingar i frå deltakarane. Ungdata 2024 og tilbakemeldingar frå skular peikar på utfordringar knytt til mobbing, rasisme og «stygt språk».  
Gjennom prosjektet ønskjer vi å sende eit tydeleg signal om at det skal vere plass til alle – og at eit mangfald av uttrykk og identitetar styrkjer fellesskapet vårt.  

Viktige føringar
· Aktivitetane skal vere opne og inkluderande for ungdom 13–24 år
· Det skal vere låg terskel for deltaking
· Ungdommane skal få ei oppleving av meistring og tilhøyrsle
· Aktivitetane skal bidra til refleksjon og positiv utvikling 
· Aktivitetane skal vere gratis for deltakarane (i tråd med prosjektprofilen)  
· Aktivitetane skal vera nyskapande/ noko som ikkje blir tilbydd i kvardagen/ så ofte og såleis gje rom for nye aktivitetar/ måtar å uttrykke seg på.
· Aktivitetane skal marknadsførast saman med dei andre aktivitetane under prosjektparaplyen «me høyre te»

Kva inneber deltaking?
Lag og organisasjonar blir inviterte til å utvikle og gjennomføre workshopar eller aktivitetar for ungdom (13–24 år).  
Tidlegare workshopar har til dømes omfatta:
· kunst og kreative uttrykk (grafikk, graffiti, teikning)
· musikk (band, låtskriving, podkast)
· dans, teater og scenekunst
· redesign, naturkunst og handverk  
I tillegg har Bømlo ungdomsråd hatt følgjande ønskjer/idear når det gjeld aktivitetar:  Band, teater, baking, matlaging, dansekurs for 10.klassingar, graffiti, friluft, crossfit, HIIT og volleyball. 
Dette viser breidda vi ønskjer – og vi oppmodar til nye, kreative idear. 
Det blir skrive ein avtale mellom Bømlo kommune og arrangør som inneheld informasjon om tilskot, ansvarsfordeling etc. 

Tilskot  
Lag og organisasjonar kan søkje om økonomisk støtte til gjennomføring av aktivitetar. Det kan søkjast om inntil kr. 15.000 per aktivitet/workshop. 
Aktivitetane må ha ei minimum lengde på 5 undervisningstimar (45 min) – gjerne også over fleire dagar/kveldar dersom dette er mogleg.
Aktivitetane inkluderer temaet  «me høyre te» som ein naturleg del av opplegget.
Det blir søkt om ein sum ut i frå eit budsjett. I ettertid vert det sendt inn eit rekneskap og rekning som fører til utbetaling av tilskotet.
Kva utgifter kan førast opp: 
· Husleige 
· Material og utstyr til workshopen 
· Mat/drikke til deltakarane 
· Godtgjering til frivillige på inntil kr. 300 per time 
· Betaling av kursleiar/kunstnar – (me støttar oss til Creo sine satsar)
· For frivillige leiarar kan laget rekna utgift på inntil kr. 300 per time. 
· køyregodtgjering
Storleiken på tilskot per aktivitet vil bli vurdert etter omfang, kvalitet og måloppnåing.

Marknadsføring 
Det blir laga felles informasjonsmateriell og kampanjar og prosjektet skal synleggjerast gjennom sosiale medium, på nettsider og media. 
Det kjem til å bli gjennomført informasjon på og gjennom skulane.

Det vert gjeve informasjon om utforming etc. i frå prosjektet. 
Arrangørane:
· marknadsfører eigen aktivitet
· lagar ein plakat og informasjon til utskrift og bruk i sosiale media  
· dele i eigne kanalar og bidra til felles synleggjering  
Alle aktivitetar inngår i ein felles profil for «Me høyre te» og skal publiserast på www.aktivitetforalle.no 

Tidsplan
· Melding om interesse for deltaking  fredag 19.06.2026
· Tilbakemelding til lag/organisasjonar om aktiviteten/workshopen vert med 23.06.2026
· Informasjonsmøte om Prosjekt «me høyre te» 24.08.2026  
        (presentasjon av prosjektet, forventningsavklaring, økonomi, spørsmålsrunde etc) 
· Innsending av detaljert konsept/plan for workshop/aktivitet 31. august 2026
· Workshopar / aktivitetar: medio september  2026 – januar 2027  
· Fagdag for lag og organisasjonar: januar 2027
· Oppsummering og rapportering: februar 2027  

Frist for å melde interesse  19.06.2026
Send ein e-post med følgjande informasjonar:
· Namn på laget
· skildring av idé/aktivitet
· målgruppe 
· omfang – tidsramme for workshopen/aktiviteten
· forslag til dato for gjennomføring 
· estimert kostnad
· Namn, e-post og telefonperson til kontaktperson for prosjektet
Ta gjerne kontakt for å drøfte idear eller få meir informasjon:
Johanne Kristiansen
Rådgjevar folkehelse og frivilligheit
Telefon: 453 82 642
E-post: johanne.kristiansen@bomlo.kommune.no   

Velkomen med!
Me håpar mange lag og organisasjonar vil vera med og bidra til eit rausare og meir inkluderande lokalsamfunn.

Med helsing 

Johanne Kristiansen 					John Henrik Staveland Sæter

